
Acht chun socrú breise agus feabhsaithe a dhéanamh maidir le cúram agus cosaint leanaí 
agus chun na gcríoch sin do cheangal ar sholáthraithe áirithe seirbhísí do leanaí ráitis 
um choimirciú leanaí a ullmhú; do cheangal ar dhaoine áirithe tuarascálacha a thabhairt 
don Ghníomhaireacht um Leanaí agus an Teaghlach i leith leanaí in imthosca áirithe; do 
cheangal ar dhaoine áirithe cuidiú leis an nGníomhaireacht um Leanaí agus an Teaghlach 
in imthosca áirithe; do dhéanamh socrú maidir leis an nGrúpa Forfheidhmithe Idir-
Rannach um Thús Áite do Leanaí a bhunú; do dhéanamh socrú maidir le Ranna Stáit 
d’ullmhú pleananna forfheidhmithe earnála; do dhéanamh socrú chun deireadh a chur 
leis an gcosaint faoin dlí coiteann arb éard í ceartú réasúnach agus, chun na críche sin, 
do leasú an Achta um Chionta Neamh-Mharfacha in aghaidh an Duine, 1997; agus do 
dhéanamh socrú i dtaobh nithe gaolmhara.

[19 Samhain 2015]
Achtaítear ag an Oireachtas mar a leanas:

CUID 1

RéamhRáiteach agus gineaRálta

Gearrtheideal agus tosach feidhme

1. (1) Féadfar an tAcht um Thús Áite do Leanaí, 2015 a ghairm den Acht seo.

 (2) Tiocfaidh an tAcht seo i bhfeidhm cibé lá nó laethanta a cheapfaidh an tAire le hordú 
nó le horduithe i gcoitinne nó faoi threoir aon chríoch nó foráil áirithe agus féadfar 
laethanta éagsúla a cheapadh amhlaidh chun críoch éagsúil nó le haghaidh forálacha 
éagsúla.

Mínithe

2. San Acht seo—

 ciallaíonn “Gníomhaireacht” an Ghníomhaireacht um Leanaí agus an Teaghlach;

 tá le “duine údaraithe” an bhrí a shanntar dó le halt 15(1);

 tá le “leanbh” an bhrí chéanna atá leis in alt 2 den Acht um Chúram Leanaí, 1991;

 tá le “ráiteas um choimirciú leanaí” an bhrí a shanntar dó le halt 11(1);

 ciallaíonn “achtachán” reacht nó ionstraim arna dhéanamh nó arna déanamh faoi 
chumhacht a thugtar le reacht;

 ciallaíonn “díobháil”, i ndáil le leanbh—

  (a) ionsaí a dhéanamh ar leanbh, drochíde a thabhairt do leanbh nó faillí a dhéanamh 
i leanbh ar mhodh a dhéanann difear tromchúiseach, nó ar dóigh dó difear 
tromchúiseach a dhéanamh, do shláinte, d’fhorbairt nó do leas an linbh, nó

  (b) drochúsáid ghnéasach an linbh,

 cibé acu is gníomh, neamhghníomh nó imthoisc aonair, nó sraith nó teaglaim de 
ghníomhartha, de neamhghníomhartha nó d’imthosca, nó ní eile, is cúis léi;

 tá le “Grúpa Forfheidhmithe” an bhrí a shanntar dó le halt 20;

 ciallaíonn “drochíde”, i ndáil le leanbh, an leanbh a thréigean nó caitheamh go cruálach 
leis nó léi, nó a chur faoi deara, a thabhairt chun críche nó a cheadú go dtréigfear an 
leanbh nó go gcaithfear go cruálach leis nó léi;

 ciallaíonn “duine sainordaithe” duine is duine a shonraítear i Sceideal 2;

 tá le “foirm tuarascála sainordaithe” an bhrí a shanntar dó le halt 14(6);

 ciallaíonn “Aire” an tAire Leanaí agus Gnóthaí Óige;

 ciallaíonn “faillí”, i ndáil le leanbh, bia, teas, éadach, sláinteachas, maoirseacht, 
sábháilteacht nó cúram liachta leordhóthanach a cheilt ar an leanbh;

 ciallaíonn “forordaithe” forordaithe le rialacháin arna ndéanamh ag an Aire faoi alt 3;

 ciallaíonn “seirbhís iomchuí” aon obair nó gníomhaíocht a shonraítear i Sceideal 1;

 tá le “plean forfheidhmithe earnála” an bhrí a shanntar dó le halt 27(1);

 ciallaíonn “drochúsáid ghnéasach”, i ndáil le leanbh—

  (a) cion in aghaidh an linbh, is cion a shonraítear i Sceideal 3,

  (b) pornagrafaíocht a chur, go toiliúil, i mbealach an linbh, nó

  (c) gníomhaíocht ghnéasach thoiliúil i láthair an linbh;

	 folaíonn	“leas”,	i	ndáil	le	leanbh,	leas	morálta,	intleachtúil,	fisiciúil,	mothúchánach	agus	
sóisialach an linbh.

Rialacháin

3. (1) Féadfaidh an tAire, le rialacháin, foráil a dhéanamh maidir le haon ní dá dtagraítear san 
Acht seo mar ní atá forordaithe nó le forordú.

 (2) Féadfaidh cibé forálacha teagmhasacha, forlíontacha agus iarmhartacha a bheith i 
rialacháin faoin Acht seo is dóigh leis an Aire a bheith riachtanach nó fóirsteanach chun 
críocha na rialachán.

cd.1 a.2

 (3) Déanfar gach rialachán faoin Acht seo a leagan faoi bhráid gach Tí den Oireachtas a 
luaithe is féidir tar éis a dhéanta agus, má dhéanann ceachtar Teach acu sin, laistigh den 
21	lá	a	shuífidh	an	Teach	sin	tar	éis	an	rialachán	a	leagan	faoina	bhráid,	rún	a	rith	ag	
neamhniú an rialacháin, beidh an rialachán ar neamhní dá réir sin, ach sin gan dochar 
do bhailíocht aon ní a rinneadh roimhe sin faoin rialachán.

Fógraí a sheirbheáil

4. (1) Aon fhógra a cheanglaítear a sheirbheáil ar dhuine faoin Acht seo, déanfar é a dhíriú 
chuig an duine faoina ainm nó faoina hainm agus féadfar é a sheirbheáil amhlaidh ar 
cheann amháin de na slite seo a leanas:

  (a) trína sheachadadh ar an duine;

  (b) trína fhágáil ag an seoladh ag a bhfuil gnáthchónaí ar an duine nó, i gcás seoladh le 
haghaidh seirbheála a bheith tugtha, ag an seoladh sin;

  (c) trína chur leis an bpost i litir chláraithe réamhíoctha chuig an seoladh ag a bhfuil 
gnáthchónaí ar an duine nó, i gcás seoladh le haghaidh seirbheála a bheith tugtha, 
chuig an seoladh sin.

 (2) Chun críocha an ailt seo, measfar gnáthchónaí a bheith ar chuideachta de réir bhrí 
Achtanna	 na	 gCuideachtaí	 ag	 a	 hoifig	 chláraithe,	 agus	measfar	 gnáthchónaí	 a	 bheith	
ar gach comhlacht corpraithe eile agus gach comhlacht neamhchorpraithe daoine ag a 
phríomhoifig	nó	ag	a	phríomháit	ghnó.

Caiteachais

5. Déanfar na caiteachais a thabhóidh an tAire nó aon Aire eile den Rialtas ag riaradh an 
Achta seo a íoc, a mhéid a cheadóidh an tAire Caiteachais Phoiblí agus Athchóirithe é, as 
airgead a sholáthróidh an tOireachtas.

Treoirlínte

6. (1) Féadfaidh an tAire treoirlínte a eisiúint d’fhonn treoir phraiticiúil a sholáthar do dhaoine 
maidir le cosaint agus leas leanaí.

 (2) Foilseoidh an tAire treoirlínte a eiseofar faoi fho-alt (1) ar cibé modh (lena n áirítear ar 
an idirlíon) is cuí leis nó léi.

 (3) Aon treoirlínte a bheidh eisithe ag an Aire roimh thosach feidhme an fho-ailt seo 
d’fhonn treoir phraiticiúil a sholáthar maidir le cosaint agus leas leanaí, agus a bheidh i 
bhfeidhm díreach roimh an tosach feidhme sin, measfar, ar an tosach feidhme sin, gur 
treoirlínte iad arna n-eisiúint faoi fho-alt (1).

Leas an linbh

7. Le linn feidhm faoin Acht seo a chomhlíonadh, is é leas an linbh an ní is tábhachtaí ar a 
dtabharfaidh an Ghníomhaireacht aird.

cd.1 a.3

CUID 2

Ráitis um choimiRciú leanaí

Mínithe chun críocha Chuid 2

8. Sa Chuid seo—

 forléireofar “réamhfhógra” de réir alt 12(2);

 ciallaíonn “conradh fostaíochta”—

  (a) conradh seirbhíse nó printíseachta, nó

  (b) aon chonradh eile trína gcomhaontaíonn pearsa aonair le duine eile, a bhfuil gnó 
gníomhaireachta fostaíochta de réir bhrí an Achta um Ghníomhaireacht Fostaíochta, 
1971 á sheoladh aige nó aici agus atá ag gníomhú i gcúrsa an ghnó sin, aon obair nó 
seirbhís a dhéanamh nó a chomhlíonadh go pearsanta do thríú duine (bíodh nó ná 
bíodh an tríú duine ina pháirtí nó ina páirtí sa chonradh),

 cibé acu is conradh sainráite nó intuigthe é agus, más conradh sainráite é, cibé acu is 
conradh ó bhéal nó i scríbhinn é;

 ciallaíonn “fógra um neamhchomhlíonadh” fógra arna sheirbheáil ag an nGníomhaireacht 
faoi alt 12(6);

 tá le “caidreamh pearsanta” an bhrí chéanna atá leis in alt 3 den Acht um an mBiúró 
Náisiúnta Grinnfhiosrúcháin (Leanaí agus Daoine Soghonta), 2012;

 ciallaíonn “soláthraí”, i ndáil le seirbhís iomchuí—

  (a) duine a sholáthraíonn seirbhís iomchuí, agus

  (b) i leith sholáthar na seirbhíse iomchuí sin—

   (i) duine a dhéanann duine amháin eile nó níos mó a fhostú (cibé acu faoi chonradh 
fostaíochta nó ar shlí eile) chun aon obair nó gníomhaíocht is seirbhís iomchuí a 
ghabháil de láimh,

   (ii) duine a dhéanann conradh le haghaidh seirbhísí le duine amháin eile nó níos mó 
chun go soláthróidh an duine seirbhís iomchuí, nó

   (iii) duine a cheadaíonn do dhuine amháin eile nó níos mó (cibé acu is ar chomaoin 
tráchtála nó ar chomaoin eile é nó nach ea agus cibé acu is mar chuid de chúrsa 
oideachais nó oiliúna é, lena n-áirítear scéim intéirneachta, nó nach ea) aon 
obair nó gníomhaíocht is seirbhís iomchuí a ghabháil de láimh thar ceann an 
duine;

 forléireofar “clár um neamhchomhlíonadh” de réir alt 13(1);

 ciallaíonn “duine iomchuí” duine arna cheapadh nó arna ceapadh ag soláthraí seirbhíse 
iomchuí chun bheith ina chéad phointe teagmhála nó ina céad phointe teagmhála i leith 
ráiteas an tsoláthraí um choimirciú leanaí.

Feidhm na Coda

9. Aon duine a measfaí, murach an t-alt seo, gur soláthraí seirbhíse iomchuí é nó í, ní 
soláthraí chun críocha na Coda seo é nó í más rud é, maidir leis an tseirbhís iomchuí a 
bheidh á soláthar ag an duine lena mbaineann—

  (a) go ngabhtar di i gcúrsa caidreamh teaghlaigh, i gcás go ngabhtar don obair nó don 
ghníomhaíocht chun sochair do leanbh nó do dhuine eile de chuid theaghlach an 
duine, agus chun na críche sin amháin,

  (b) go ngabhtar di i gcúrsa caidreamh pearsanta gan aon chomaoin tráchtála, nó

  (c) go ngabhtar di ar bhonn ócáideach gan aon chomaoin tráchtála ag ócáid nó 
gníomhaíocht scoile, spóirt nó pobail, agus ar an mbonn sin amháin.

Coimirciú leanaí

10. Cinnteoidh soláthraí seirbhíse iomchuí, a mhéid is indéanta, go mbeidh gach leanbh a 
bheidh ag baint leas as an tseirbhís ón soláthraí slán ó dhíobháil le linn dó nó di leas a 
bhaint as an tseirbhís sin.

Measúnacht phriacail agus ráitis um choimirciú leanaí, etc.

11. (1) I gcás go mbeartaíonn duine oibriú mar sholáthraí seirbhíse iomchuí, déanfaidh sé nó 
sí, laistigh de 3 mhí ón dáta a thosaíonn sé nó sí mar sholáthraí den sórt sin—

  (a) measúnacht a ghabháil de láimh ar aon bhaol díobhála do leanbh le linn dó nó di 
leas a bhaint as an tseirbhís (dá ngairtear “priacal” san alt seo),

  (b) ráiteas i scríbhinn (dá ngairtear “ráiteas um choimirciú leanaí” san Acht seo) 
a ullmhú de réir fho-alt (3), ina sonrófar an tseirbhís a bheidh á soláthar agus na 
prionsabail agus na nósanna imeachta a bheidh le hurramú chun a chinntiú, a mhéid 
is indéanta, go mbeidh leanbh slán ó dhíobháil le linn dó nó di leas a bhaint as an 
tseirbhís, agus

  (c) duine iomchuí a cheapadh chun críocha na Coda seo.

 (2) Aon duine a bhí, díreach roimh thosach feidhme an ailt seo, ag oibriú mar sholáthraí 
seirbhíse iomchuí, déanfaidh sé nó sí, tráth nach déanaí ná 3 mhí ó dháta an tosach 
feidhme sin—

  (a) measúnacht a ghabháil de láimh ar aon phriacal,

  (b) ráiteas um choimirciú leanaí a ullmhú de réir fho-alt (3), agus

  (c) duine iomchuí a cheapadh chun críocha na Coda seo.

 (3) Beidh measúnacht i scríbhinn ar an bpriacal ar áireamh i ráiteas um choimirciú leanaí 
agus, chuige sin, sonrófar ann na nósanna imeachta atá i bhfeidhm—

  (a) chun aon phriacal a shainaithneofar a bhainistiú,

  (b) maidir le haon chomhalta foirne is ábhar d’aon imscrúdú (cibé tuairisc atá air) i 
leith aon ghníomh, neamhghníomh nó imthoisc maidir le leanbh a bheidh ag baint 
leas as an tseirbhís iomchuí,

cd.2

  (c) chun aon duine a roghnú nó a earcú mar chomhalta foirne de chuid an tsoláthraí ag 
féachaint d’oiriúnacht an duine sin chun bheith ag obair le leanaí,

  (d) chun faisnéis agus, más gá, teagasc agus oiliúint a sholáthar do chomhaltaí foirne 
de chuid an tsoláthraí i ndáil le tarlú díobhála a shainaithint,

  (e) chun go ndéanfaidh an soláthraí nó comhalta foirne de chuid an tsoláthraí (cibé acu 
is duine sainordaithe nó duine eile é nó í) tuairisciú don Ghníomhaireacht de réir an 
Achta seo nó de réir na dtreoirlínte arna n-eisiúint ag an Aire faoi alt 6,

  (f) chun liosta de na daoine (más ann) sa tseirbhís iomchuí is daoine sainordaithe a 
chothabháil, agus

  (g) chun duine iomchuí a cheapadh chun críocha na Coda seo.

 (4) Cinnteoidh soláthraí seirbhíse iomchuí go dtabharfar aird chuí sa ráiteas um choimirciú 
leanaí a bheidh á ullmhú ag an soláthraí ar aon treoirlínte, agus go mbeidh an ráiteas sin 
de réir aon treoirlínte, arna n-eisiúint—

  (a) ag an Aire faoi alt 6, agus

  (b) ag an nGníomhaireacht, ar treoirlínte iad a bhaineann le ráitis um choimirciú leanaí.

 (5) Déanfaidh soláthraí seirbhíse iomchuí cóip de ráiteas an tsoláthraí um choimirciú leanaí 
a thabhairt dóibh seo a leanas—

  (a) comhaltaí foirne de chuid an tsoláthraí, agus

  (b) ar í a iarraidh—

   (i) tuismitheoir nó caomhnóir, de réir mar a bheidh, de chuid leanbh a bheidh ag 
baint leas as na seirbhísí iomchuí,

   (ii) an Ghníomhaireacht, nó

   (iii) daoine den phobal.

 (6) A luaithe is féidir tar éis ráiteas um choimirciú leanaí a ullmhú nó aon athbhreithniú a 
dhéanamh	air,	cuirfidh	an	soláthraí	an	ráiteas	ar	taispeáint	in	áit	fheiceálach	a	bhaineann	
leis an tseirbhís iomchuí lena mbaineann nó ina soláthraítear an tseirbhís sin, nó iontu 
araon, de réir mar is cuí.

 (7) Faoi réir fho-alt (8), déanfaidh soláthraí seirbhíse iomchuí athbhreithniú ar ráiteas an 
tsoláthraí um choimirciú leanaí a ghabháil de láimh i gceann eatraimh nach faide ná 
24 mhí, agus déanfar an chéad athbhreithniú den sórt sin a ghabháil de láimh tráth 
nach déanaí ná 24 mhí ón dáta a ullmhaíodh an chéad ráiteas um choimirciú leanaí 
faoi fho-alt (1) nó (2), de réir mar a bheidh, agus a cuireadh ar taispeáint é faoi fho-alt 
(6), agus déanfar aon athbhreithniú dá éis sin a ghabháil de láimh tráth nach déanaí 
ná 24 mhí ón dáta a rinneadh an t-athbhreithniú is déanaí roimhe sin a ghabháil de 
láimh.

 (8) Déanfaidh soláthraí seirbhíse iomchuí athbhreithniú ar ráiteas um choimirciú leanaí 
arna ullmhú faoin alt seo a luaithe is indéanta tar éis athrú ábhartha a theacht ar aon ní 
dá dtagraítear sa ráiteas.

 (9) Féadfar aon cheann de na nithe seo a leanas a fhorordú:

  (a) foirm ráitis um choimirciú leanaí;

  (b) na nithe a bheidh le háireamh i ráiteas um choimirciú leanaí;

  (c) na nósanna imeachta a bheidh le leanúint ag soláthraí seirbhíse iomchuí i leith 
athbhreithniú, ag an soláthraí, ar ráiteas um choimirciú leanaí.

 (10) San alt seo, ciallaíonn “comhalta foirne”, i ndáil le soláthraí, duine dá dtagraítear i 
bhfomhír (i), (ii) nó (iii) de mhír (b) den mhíniú ar “soláthraí” mar atá leagtha amach in 
alt 8.

Neamhchomhlíonadh iarrata chun ráiteas um choimirciú leanaí a thabhairt

12. (1) Más rud é, de bhun iarraidh arna déanamh ag an nGníomhaireacht faoi alt 11(5)(b)(ii), 
go mainneoidh soláthraí seirbhíse iomchuí cóip de ráiteas an tsoláthraí um choimirciú 
leanaí a thabhairt don Ghníomhaireacht, féadfaidh an Ghníomhaireacht, trí fhógra i 
scríbhinn arna sheirbheáil ar an soláthraí—

  (a) an mhainneachtain sin a chur in iúl don soláthraí,

  (b) a cheangal ar an soláthraí cóip de ráiteas an tsoláthraí um choimirciú leanaí a 
thabhairt don Ghníomhaireacht laistigh de cibé tréimhse a shonrófar san fhógra, 
agus

  (c) a chur in iúl don soláthraí go bhféadfadh sé tarlú, mar thoradh ar mhainneachtain an 
ráiteas um choimirciú leanaí a thabhairt don Ghníomhaireacht laistigh den tréimhse 
ama a bheidh sonraithe san fhógra, go seirbheálfar fógra um neamhchomhlíonadh 
ar an soláthraí.

 (2) I gcás go mainneoidh soláthraí seirbhíse iomchuí ceanglas a dhéanfaidh an 
Ghníomhaireacht faoi fho-alt (1)(b)	 a	 chomhlíonadh,	 cuirfidh	 an	 Ghníomhaireacht	
in iúl don soláthraí, trí fhógra i scríbhinn a sheirbheálfar ar an soláthraí (dá ngairtear 
“réamhfhógra” san alt seo), go mbeartaíonn sí fógra um neamhchomhlíonadh a 
sheirbheáil ar an soláthraí.

 (3) Maidir leis an réamhfhógra—

  (a) cuirfear in iúl don soláthraí ann gur mainníodh an ráiteas um choimirciú leanaí 
lena mbaineann, arb é an ráiteas um choimirciú leanaí lena mbaineann an fógra é, a 
thabhairt,

  (b) sonrófar ann an tréimhse ar laistigh di a thabharfaidh an soláthraí an ráiteas um 
choimirciú leanaí,

  (c) cuirfear in iúl don soláthraí ann go bhféadfadh sé tarlú, faoi réir fho-alt (5), mar 
thoradh ar mhainneachtain an ráiteas um choimirciú leanaí a thabhairt laistigh den 
tréimhse ama a bheidh sonraithe, go seirbheálfar fógra um neamhchomhlíonadh ar 
an soláthraí, agus

  (d) cuirfear in iúl don soláthraí ann go bhféadfaidh sé nó sí uiríll a dhéanamh chuig an 
nGníomhaireacht de réir fho-alt (4).

 (4) Maidir le soláthraí a seirbheálfar réamhfhógra air nó uirthi, féadfaidh sé nó sí, laistigh 
de 14 lá tar éis an fógra a fháil, uiríll i scríbhinn a dhéanamh chuig an nGníomhaireacht 
i leith an fhógra um neamhchomhlíonadh atá beartaithe.

 (5) Le linn don Ghníomhaireacht measúnú a dhéanamh i dtaobh an rachaidh sí ar aghaidh 
leis an bhfógra um neamhchomhlíonadh a sheirbheáil, tabharfaidh sí aird ar aon uiríll 
arna ndéanamh chuici faoi fho-alt (4).

 (6) Déanfaidh an Ghníomhaireacht, faoi réir fho-alt (5), fógra um neamhchomhlíonadh a 
sheirbheáil ar sholáthraí seirbhíse iomchuí a mhainníonn ráiteas um choimirciú leanaí a 
thabhairt don Ghníomhaireacht laistigh den tréimhse a bheidh sonraithe sa réamhfhógra 
agus cuirfear na nithe a shonraítear i bhfo-ailt (7) agus (8) in iúl don soláthraí lena 
mbaineann san fhógra.

 (7) Tiocfaidh fógra um neamhchomhlíonadh in éifeacht 21 lá ó dháta seirbheála an fhógra 
mura ndéanfaidh an soláthraí achomharc faoi fho-alt (8).

 (8) Maidir le soláthraí a seirbheálfar fógra um neamhchomhlíonadh air nó uirthi, féadfaidh 
sé nó sí, laistigh de 21 lá tar éis dháta seirbheála an fhógra, achomharc a dhéanamh 
chun na Cúirte Dúiche in aghaidh an fhógra um neamhchomhlíonadh.

 (9) Maidir leis an dlínse a thugtar don Chúirt Dúiche faoin Acht seo, is breitheamh den 
chúirt sin a bheidh sannta de thuras na huaire don dúiche Chúirte Dúiche ina bhfuil 
gnáthchónaí ar an duine ar a seirbheálfar an fógra um neamhchomhlíonadh nó ina 
seolann sé nó sí aon ghairm, gnó nó slí bheatha, a fheidhmeoidh í.

Clár um neamhchomhlíonadh

13. (1) Déanfaidh an Ghníomhaireacht clár fógraí um neamhchomhlíonadh (dá ngairtear an 
“clár um neamhchomhlíonadh” san Acht seo).

 (2) A luaithe is féidir tar éis fógra um neamhchomhlíonadh a theacht in éifeacht de bhun 
alt 12, déanfaidh an Ghníomhaireacht sonraí an fhógra um neamhchomhlíonadh a 
thaifeadadh ar an gclár um neamhchomhlíonadh.

 (3) Faoi réir fho-alt (4), déanfar taifead arna dhéanamh i leith fógra um neamhchomhlíonadh 
a bhaint den chlár um neamhchomhlíonadh ar an nGníomhaireacht d’fháil an ráitis um 
choimirciú leanaí lena mbaineann an taifead nó ar í a bheith deimhin de nach bhfuil gá 
le ráiteas um choimirciú leanaí a thuilleadh, de réir mar is cuí, cibé acu is túisce.

 (4) Féadfaidh duine is ábhar d’fhógra um neamhchomhlíonadh iarratas a dhéanamh aon 
tráth chun na Gníomhaireachta chun an taifead lena mbaineann a bhaint den chlár 
um neamhchomhlíonadh agus féadfaidh an Ghníomhaireacht, más cuí léi déanamh 
amhlaidh, an taifead a bhaint den chlár.

 (5) Déanfar an clár um neamhchomhlíonadh a chur ar fáil lena iniúchadh ag daoine den 
phobal	gach	tráth	réasúnach	i	bpríomhoifig	na	Gníomhaireachta.

CUID 3

tuaiRisciú

Daoine sainordaithe

14. (1) Faoi réir fho-ailt (3), (4), (5), (6) agus (7), i gcás gurb eol do dhuine sainordaithe, go 
gcreideann sé nó sí, nó go bhfuil forais réasúnacha drochamhrais aige nó aici, ar bhonn 
faisnéis a bheidh faighte nó sealbhaithe aige nó aici nó faoina dtiocfaidh sé nó sí ar 

an eolas i gcúrsa a fhostaíochta nó a fostaíochta nó a ghairme nó a gairme mar dhuine 
sainordaithe den sórt sin, gurb amhlaidh, maidir le leanbh—

  (a) go ndearnadh díobháil dó nó di,

  (b) do bhfuil díobháil á déanamh dó nó di, nó

  (c) go bhfuil priacal ann go ndéanfar díobháil dó nó di,

déanfaidh sé nó sí, a luaithe is indéanta, tuarascáil i dtaobh an eolais, na creidiúna nó an 
drochamhrais sin, de réir mar a bheidh, a thabhairt don Ghníomhaireacht.

 (2) I gcás go gcreideann leanbh—

  (a) go ndearnadh díobháil dó nó di,

  (b) go bhfuil díobháil á déanamh dó nó di, nó

  (c) go bhfuil priacal ann go ndéanfar díobháil dó nó di,

agus i gcás go nochtann sé nó sí an tuairim sin do dhuine sainordaithe i gcúrsa fhostaíocht 
nó ghairm an duine shainordaithe mar dhuine den sórt sin, déanfaidh an duine sainordaithe, 
faoi réir fho-ailt (5), (6) agus (7), a luaithe is indéanta, an nochtadh sin a thuairisciú don 
Ghníomhaireacht.

 (3) Ní cheanglófar ar dhuine sainordaithe tuarascáil a thabhairt don Ghníomhaireacht faoi 
fho-alt (1) más rud é—

  (a) gurb eol dó nó di nó go gcreideann sé nó sí—

   (i) go bhfuil leanbh atá 15 bliana d’aois nó os a chionn ach atá faoi bhun 17 
mbliana d’aois ag gabháil do ghníomhaíocht ghnéasach, agus

   (ii) nach bhfuil an páirtí eile sa ghníomhaíocht ghnéasach lena mbaineann níos mó 
ná 2 bhliain níos sine ná an leanbh lena mbaineann,

  (b) gurb eol dó nó di nó go gcreideann sé nó sí—

   (i) nach bhfuil aon difríocht ábhartha ann maidir le cumas nó aibíocht idir na 
páirtithe atá ag gabháil don ghníomhaíocht ghnéasach lena mbaineann, agus

   (ii) nach bhfuil an caidreamh idir na páirtithe atá ag gabháil don ghníomhaíocht 
ghnéasach lena mbaineann de chineál is cúis le himeagla a chur, nó teacht i dtír 
a dhéanamh, ar cheachtar páirtí,

  (c) gur deimhin leis nó léi nach bhfuil feidhm ag fo-alt (2), agus

	 	 (d)	 go	ndearna	an	leanbh	lena	mbaineann	a	thuairim	nó	a	tuairim	a	chur	i	bhfios	don	
duine sainordaithe nár chóir an ghníomhaíocht, nó faisnéis a bhaineann léi, a 
nochtadh don Ghníomhaireacht agus gur bhraith an duine sainordaithe ar an tuairim 
sin.

 (4) Ní cheanglófar ar dhuine sainordaithe tuarascáil a thabhairt don Ghníomhaireacht 
faoi fho-alt (1) i gcás gurb é an t-aon bhonn amháin atá le heolas, le creidiúint nó le 
drochamhras an duine shainordaithe faisnéis a bheidh sealbhaithe nó faighte aige nó 
aici nó faoinar tháinig sé nó sí ar an eolas—

  (a) ó dhuine díobh seo a leanas—

   (i) duine sainordaithe eile, nó

   (ii) duine, seachas duine sainordaithe, a thug tuarascáil i gcomhpháirt le duine 
sainordaithe de bhun fho-alt (6)(b),

   gur thug an duine eile sin tuarascáil don Ghníomhaireacht i leith an linbh lena 
mbaineann,

  (b) de bhun a róil, mar chomhalta foirne den Ghníomhaireacht, le linn measúnacht a 
chur i gcrích i dtaobh an ndearnadh díobháil do leanbh is ábhar do thuarascáil nó 
d’aon leanbh eile, an bhfuil díobháil á déanamh dó nó di nó an bhfuil priacal ann go 
ndéanfar díobháil dó nó di, nó

  (c) de bhun a róil arb éard é cuidiú leis an nGníomhaireacht i dtaca le measúnacht i 
dtaobh an ndearnadh díobháil do leanbh is ábhar do thuarascáil nó d’aon leanbh 
eile, nó an bhfuil díobháil á déanamh dó nó di nó an bhfuil priacal ann go ndéanfar 
díobháil dó nó di.

 (5) Níl feidhm ag fo-ailt (1) agus (2) ach amháin maidir le faisnéis a shealbhaíonn nó a 
fhaigheann duine sainordaithe nó faoina dtiocfaidh sé ar an eolas tar éis thosach 
feidhme an ailt seo is cuma cibé acu a tharla an díobháil lena mbaineann roimh an 
tosach feidhme sin nó dá éis.

 (6) Faoi réir fho-alt (7), tabharfar tuarascáil faoi fho-alt (1) nó (2) trí cibé foirm a shonróidh 
an Ghníomhaireacht chun na críche sin (dá ngairtear “foirm tuarascála sainordaithe” 
san Acht seo) a chomhlánú agus féadfaidh an duine sainordaithe í a thabhairt—

  (a) é féin nó í féin, nó

  (b) i gcomhpháirt le duine amháin eile nó níos mó, is cuma cibé acu is duine 
sainordaithe an duine eile nó nach ea.

 (7) Maidir le duine sainordaithe, ag gníomhú dó nó di i gcúrsa a fhostaíochta nó 
a fostaíochta nó a ghairme nó a gairme, i gcás gurb eol dó nó di nó go gcreideann 
sé nó sí nó go bhfuil forais réasúnacha drochamhrais aige nó aici go bhféadfaidh 
sé go bhfuil priacal ann go ndéanfar díobháil láithreach do leanbh agus gur cóir 
an leanbh sin a aistriú go dtí áit shábháilte, féadfaidh sé nó sí tuarascáil a thabhairt 
don Ghníomhaireacht faoi fho-alt (1) nó (2) ar mhodh seachas trí fhoirm tuarascála 
sainordaithe.

 (8) I gcás go dtugann duine sainordaithe tuarascáil faoi fho-alt (7), déanfaidh sé nó sí, ina 
theannta sin, foirm tuarascála sainordaithe a chomhlánú a luaithe is féidir ach, in aon 
chás, tráth nach déanaí ná 3 lá tar éis an tuarascáil chéadluaite a thabhairt.

 (9) Féadfar aon cheann de na nithe seo a leanas a fhorordú:

  (a) na nósanna imeachta a mbeidh feidhm acu maidir le duine sainordaithe do thabhairt 
tuarascáil faoin alt seo;

  (b) duine sainordaithe do thabhairt tuarascála i gcomhpháirt le duine amháin eile nó 
níos mó faoin alt seo.

 (10) Déanfaidh an Ghníomhaireacht foirm tuarascála sainordaithe a chur ar fáil i cibé foirm 
agus ar cibé modh (lena n-áirítear ar an idirlíon) is cuí leis an nGníomhaireacht.

 (11) Maidir leis na hoibleagáidí a fhorchuirtear ar dhuine sainordaithe faoin alt seo, is 
oibleagáidí iad i dteannta, agus ní oibleagáidí iad in ionad, aon oibleagáid eile atá ar 
an duine faisnéis a nochtadh don Ghníomhaireacht (cibé acu ina cháil nó ina cáil mar 
dhuine sainordaithe nó nach ea), ach, faoi réir fho-alt (8), ní cheanglófar ar an duine 
sainordaithe leis an alt seo an fhaisnéis sin a nochtadh don Ghníomhaireacht níos mó ná 
uair amháin.

 (12) Ní oibreoidh aon ní san alt seo chun difear a dhéanamh d’aon oibleagáid eile atá ar 
dhuine faisnéis a nochtadh do chomhalta den Gharda Síochána faoin Acht um Cheartas 
Coiriúil (Faisnéis faoi Chionta in aghaidh Leanaí agus Daoine Soghonta a Choimeád 
Siar), 2012 nó d’aon duine eile le haon achtachán eile nó faoi nó le haon riail dlí eile nó 
fúithi.

Daoine údaraithe

15.	 (1)	 Déanfaidh	 príomhoifigeach	 feidhmiúcháin	 na	 Gníomhaireachta	 cibé	 comhalta	 nó	
comhaltaí foirne de chuid na Gníomhaireachta is cuí leis nó léi a údarú i scríbhinn chun 
tuarascálacha faoi alt 14 a fháil agus gairfear, san Acht seo, duine údaraithe nó daoine 
údaraithe den duine sin nó de na daoine sin.

	 (2)	 Measfar	duine	údaraithe	a	bheith	ceaptha	go	cuí	chun	bheith	 ina	oifigeach	ainmnithe	
nó	 ina	 hoifigeach	 ainmnithe	 de	 réir	 bhrí	 an	 Achta	 um	 Chosaintí	 do	 Dhaoine	 a	
Thuairisceoidh Drochúsáid Leanaí, 1998 agus tá feidhm ag forálacha an Achta sin 
maidir	leis	an	duine	údaraithe	ina	cháil	nó	ina	cáil	mar	oifigeach	ainmnithe	den	sórt	sin	
dá réir sin.

 (3) I gcás go bhfaighidh duine údaraithe tuarascáil faoi alt 14, déanfaidh sé nó sí, 
nó	 cuirfidh	 sé	 nó	 sí	 faoi	 deara	 go	 ndéanfar,	 admháil	 i	 scríbhinn	 ina	 luafar	 an	 dáta	 a	
fuarthas an tuarascáil a chur ar aghaidh chuig an duine sainordaithe nó chuig na daoine 
sainordaithe a thug an tuarascáil.

Féadfaidh an Ghníomhaireacht a iarraidh ar dhaoine sainordaithe cuidiú maidir le 
measúnachtaí

16. (1) I gcás go bhfaighidh an Ghníomhaireacht tuarascáil ó dhuine sainordaithe nó ó dhaoine 
sainordaithe faoi alt 14, féadfaidh an Ghníomhaireacht, chun measúnacht a dhéanamh 
i dtaobh an amhlaidh, maidir le leanbh is ábhar don tuarascáil sin nó maidir le haon 
leanbh eile—

  (a) go ndearnadh díobháil dó nó di,

  (b) go bhfuil díobháil á déanamh dó nó di, nó

  (c) go bhfuil priacal ann go ndéanfar díobháil dó nó di,

  cibé bearta is dóigh leis an nGníomhaireacht is gá a dhéanamh agus féadfaidh a bheith 
ar	áireamh	sna	bearta	sin	iarraidh	ar	aon	duine	sainordaithe	a	gcreidfidh	sí	le	réasún	ina	
leith go bhféadfadh sé nó sí a bheith in ann cuidiú leis an nGníomhaireacht chun na 
gcríoch sin, cibé faisnéis agus cuidiú a thabhairt don Ghníomhaireacht a theastóidh le 
réasún uaithi agus atá, i dtuairim na Gníomhaireachta, riachtanach agus comhréireach 
in imthosca uile an cháis.

 (2) I gcás go ndéanfaidh an Ghníomhaireacht iarraidh ar dhuine sainordaithe faoi  
fho-alt (1), comhlíonfaidh an duine sainordaithe an iarraidh a luaithe is indéanta.

cd.3 a.14



16

[2015.][Uimh. 36.]
  

An tAcht um Thús Áite do Leanaí, 2015.
  

 (3) Má thugann duine sainordaithe aon fhaisnéis (lena n-áirítear tuarascáil), doiciméad nó 
rud don Ghníomhaireacht de bhun iarraidh arna déanamh faoi fho-alt (1), ní thiocfaidh 
as tabhairt na faisnéise, an doiciméid nó an ruda sin go mbeidh aon dliteanas sibhialta 
ann i gconradh, i dtort nó ar shlí eile ná ní bheidh an fhaisnéis, an doiciméad nó an rud 
inghlactha mar fhianaise i gcoinne an duine sin in aon imeachtaí sibhialta nó coiriúla.

 (4) Féadfaidh an Ghníomhaireacht faisnéis a bhaineann le leanbh is ábhar do 
thuarascáil faoi alt 14 a chomhroinnt le duine sainordaithe a bheidh ag cuidiú leis an 
nGníomhaireacht maidir leis an measúnacht lena mbaineann, ach beidh comhroinnt na 
faisnéise sin teoranta do cibé faisnéis atá riachtanach agus comhréireach, i dtuairim na 
Gníomhaireachta, in imthosca uile an cháis.

 (5) Faoi réir fhorálacha an Achta seo agus an Achta um Chúram Leanaí, 1991, is iad na 
nósanna imeachta chun measúnacht a chur i gcrích de dhroim tuarascáil faoi alt 14 cibé 
nósanna imeachta is cuí leis an nGníomhaireacht in imthosca uile an cháis.

 (6) D’fhonn a feidhmeanna faoin gCuid seo a chomhlíonadh, beidh ag an nGníomhaireacht 
na cumhachtaí céanna atá aici faoin Acht um Chúram Leanaí, 1991 nó faoi aon 
achtachán eile i leith leanaí nach bhfuil ag fáil cúram agus cosaint leordhóthanach.

 (7) Maidir leis na cumhachtaí a thugtar don Ghníomhaireacht leis an gCuid seo i leith 
tuarascálacha faoi alt 14, ní dochar iad do na cumhachtaí a thugtar di faoin Acht um 
Chúram Leanaí, 1991 nó faoi aon achtachán eile i leith tuarascálacha a gheobhaidh 
sí, ar shlí seachas faoi alt 14, maidir le leanbh nach bhfuil ag fáil cúram agus cosaint 
leordhóthanach.

 (8) San alt seo, folaíonn “cuidiú”, i ndáil le hiarraidh faoi fho-alt (1)—

  (a) faisnéis nó tuarascálacha ó bhéal nó i scríbhinn a sholáthar,

  (b) freastal ar aon chruinniú a shocróidh an Ghníomhaireacht i dtaca lena measúnacht 
faoi fho-alt (1), agus

  (c) aon doiciméad nó rud a thabhairt ar aird don Ghníomhaireacht.

Faisnéis a gheobhaidh an Ghníomhaireacht nó daoine eile de bhun an Achta

17. (1) Faoi réir fhorálacha an Achta seo, maidir le faisnéis arna comhroinnt ag an 
nGníomhaireacht le duine eile (dá ngairtear “duine iomchuí” san fho-alt seo) i gcúrsa 
measúnacht a chur i gcrích de dhroim tuarascáil faoi alt 14, ní dhéanfaidh an duine 
iomchuí í a nochtadh do thríú páirtí ach amháin de réir an dlí, nó faoi údarú faoi réim 
agus de réir fho-alt (2).

 (2) Féadfaidh an Ghníomhaireacht an nochtadh faisnéise dá dtagraítear i bhfo-alt (1) a 
údarú i scríbhinn faoi réir cibé coinníollacha (más ann) is cuí leis an nGníomhaireacht 
agus a shonróidh sí san údarú.

 (3) Aon duine a mhainneoidh fo-alt (1) a chomhlíonadh, beidh sé nó sí ciontach i gcion 
agus dlífear, ar é nó í a chiontú go hachomair, fíneáil d’aicme A nó príosúnacht ar feadh 
téarma nach faide ná 6 mhí, nó iad araon, a chur air nó uirthi.

 (4) Más rud é go ndéanann comhlacht corpraithe cion faoin alt seo agus go gcruthaítear 
go ndearnadh an cion le toiliú nó le cúlcheadú, nó gurbh inchurtha é i leith aon fhaillí 
thoiliúil	ar	thaobh,	aon	duine	ba	stiúrthóir,	bainisteoir,	rúnaí	nó	oifigeach	eile	de	chuid	
an chomhlachta chorpraithe nó aon duine a d’airbheartaigh a bheith ag gníomhú sa 

cháil sin, beidh an duine sin, chomh maith leis an gcomhlacht corpraithe, ciontach i 
gcion agus féadfar imeachtaí a thionscnamh ina choinne nó ina coinne agus é nó í a 
phionósú amhail is dá mbeadh sé nó sí ciontach sa chion céadluaite.

 (5) I gcás gurb iad comhaltaí comhlachta chorpraithe a bhainistíonn gnóthaí an chomhlachta 
chorpraithe sin, beidh feidhm ag fo-alt (4) i ndáil le gníomhartha agus mainneachtainí 
comhalta i dtaca lena fheidhmeanna bainistíochta nó lena feidhmeanna bainistíochta 
amhail is dá mba stiúrthóir nó bainisteoir de chuid an chomhlachta chorpraithe é nó í.

 (6) Féadfaidh an Ghníomhaireacht imeachtaí achoimre i leith cion faoin alt seo a 
thionscnamh agus a ionchúiseamh.

 (7) D’ainneoin alt 10(4) den Petty Sessions (Ireland) Act, 1851, féadfar imeachtaí i leith 
cion faoin alt seo a thionscnamh aon tráth laistigh de 12 mhí ó dháta an chiona.

Is comhlacht sonraithe í an Ghníomhaireacht chun críocha an Achta um an mBiúró 
Náisiúnta Grinnfhiosrúcháin (Leanaí agus Daoine Soghonta), 2012

18. Leasaítear an tAcht um an mBiúró Náisiúnta Grinnfhiosrúcháin (Leanaí agus Daoine 
Soghonta), 2012, i Sceideal 2, tríd an mír seo a leanas a chur isteach i ndiaidh mhír 11:

“12. An Ghníomhaireacht um Leanaí agus an Teaghlach.”.

Tuairimí an linbh – leasú ar an Acht fán nGníomhaireacht um Leanaí agus an Teaghlach, 
2013

19. Leasaítear an tAcht fán nGníomhaireacht um Leanaí agus an Teaghlach, 2013, in alt 9(4), 
trí “faoin Acht Uchtála, 2010, faoin Acht um Thús Áite do Leanaí, 2015 nó” a chur in 
ionad “faoin Acht Uchtála, 2010 nó”.

CUID 4

an gRúpa FoRFheidhmithe idiR-Rannach um thús áite do leanaí agus pleananna 
FoRFheidhmithe eaRnála

An Grúpa Forfheidhmithe Idir-Rannach um Thús Áite do Leanaí

20. A luaithe is féidir tar éis thosach feidhme an ailt seo, bunóidh an tAire grúpa ar a 
dtabharfar an Grúpa Forfheidhmithe Idir-Rannach um Thús Áite do Leanaí, agus dá 
ngairtear an “Grúpa Forfheidhmithe” san Acht seo, chun na feidhmeanna a shanntar dó 
leis an Acht seo a chomhlíonadh.

Comhaltas an Ghrúpa Forfheidhmithe

21. (1) Is iad a bheidh sa Ghrúpa Forfheidhmithe—

  (a) cathaoirleach, agus

  (b) líon nach lú ná 18 ngnáthchomhalta,

  agus is é nó is í an tAire a cheapfaidh gach duine díobh chun bheith ina chomhalta nó 
ina comhalta den Ghrúpa Forfheidhmithe.

	 (2)	 Ceapfaidh	 an	 tAire	 oifigeach	 don	 Aire	 chun	 bheith	 ina	 chathaoirleach	 nó	 ina	
cathaoirleach ar an nGrúpa Forfheidhmithe.

 (3) Is iad seo a leanas gnáthchomhaltaí an Ghrúpa Forfheidhmithe:

	 	 (a)	 oifigeach	do	gach	Aire	den	Rialtas	arna	ainmniú	nó	arna	hainmniú	ag	an	Aire	den	
Rialtas atá i bhfeighil na Roinne Stáit lena mbaineann;

  (b) comhalta den Gharda Síochána arna ainmniú nó arna hainmniú ag Coimisinéir an 
Gharda Síochána;

  (c) fostaí de chuid na Gníomhaireachta arna ainmniú nó arna hainmniú ag 
príomhoifigeach	feidhmiúcháin	na	Gníomhaireachta;

  (d) fostaí de chuid Fheidhmeannacht na Seirbhíse Sláinte arna ainmniú nó arna 
hainmniú ag Ard-Stiúrthóir Fheidhmeannacht na Seirbhíse Sláinte.

 (4) Féadfaidh an tAire an Grúpa Forfheidhmithe a dhíscaoileadh aon tráth.

Feidhmeanna an Ghrúpa Forfheidhmithe

22. Is seo a leanas feidhmeanna an Ghrúpa Forfheidhmithe—

  (a) comhlíonadh a n-oibleagáidí faoin Acht seo ag Ranna Stáit a chur chun cinn,

  (b) faireachán a dhéanamh ar fhorfheidhmiú na dtreoirlínte arna n-eisiúint ag an Aire 
faoi alt 6 ag Ranna Stáit,

  (c) tacaíocht a sholáthar do Ranna Stáit maidir le pleananna forfheidhmithe earnála a 
ullmhú agus a fhoilsiú,

  (d) cur chuige comhsheasmhach a bheith ag Ranna Stáit a chur chun cinn maidir le 
pleananna forfheidhmithe earnála a ullmhú agus a fhoilsiú,

  (e) tuarascáil a thabhairt don Aire, nuair a iarrfar sin air, i dtaobh fhorfheidhmiú an 
Achta seo agus na dtreoirlínte arna n-eisiúint ag an Aire faoi alt 6, agus

  (f) faisnéis nó comhairle a sholáthar don Aire, nó tograí a chur faoi bhráid an Aire, 
maidir le nithe a bhaineann le feidhmeanna an Ghrúpa Forfheidhmithe dá 
dtagraítear i míreanna (a), (b), (c), (d) agus (e).

Ordacháin ón Aire

23. (1) Féadfaidh an tAire ordachán i scríbhinn a thabhairt don Ghrúpa Forfheidhmithe i 
ndáil le comhlíonadh a fheidhmeanna faoin Acht seo ag an nGrúpa Forfheidhmithe, 
ar ordachán é lena gceanglófar air cibé beartais den Rialtas a bheidh sonraithe san 
ordachán a chomhlíonadh.

 (2) Féadfaidh an tAire, le hordachán i scríbhinn, ordachán faoin alt seo (lena n-áirítear 
ordachán faoin bhfo-alt seo) a leasú nó a chúlghairm.

 (3) Comhlíonfaidh an Grúpa Forfheidhmithe ordachán a thabharfar dó faoin alt seo.

Coinníollacha comhaltais agus comhaltas do scor

24. (1) Faoi réir fhorálacha na Coda seo, déanfar aon cheapachán faoi alt 21(1) ar cibé téarmaí 
agus	coinníollacha	a	chinnfidh	an	tAire.

 (2) Gan dochar do ghinearáltacht fho-alt (1),	scoirfidh	duine	a	cheapfaidh	an	tAire	faoi	alt 
21(1) de bheith ina chomhalta nó ina comhalta den Ghrúpa Forfheidhmithe—

  (a) i gcás go gceapfar é nó í faoi fho-alt (3)(a) den alt sin—

	 	 	 (i)	 má	scoireann	sé	nó	sí	de	bheith	 ina	oifigeach	nó	 ina	hoifigeach	don	Aire	den	
Rialtas lena mbaineann, nó

   (ii) ar iarraidh ón Aire sin den Rialtas,

  (b) i gcás go gceapfar é nó í faoi fho-alt (3)(b) den alt sin—

   (i) má scoireann sé nó sí de bheith ina chomhalta nó ina comhalta den Gharda 
Síochána, nó

   (ii) ar iarraidh ó Choimisinéir an Gharda Síochána,

  (c) i gcás go gceapfar é nó í faoi fho-alt (3)(c) den alt sin—

   (i) má scoireann sé nó sí de bheith ina fhostaí nó ina fostaí de chuid na 
Gníomhaireachta, nó

	 	 	(ii)	 ar	iarraidh	ó	phríomhoifigeach	feidhmiúcháin	na	Gníomhaireachta,

   nó

  (d) i gcás go gceapfar é nó í faoi fho-alt (3)(d) den alt sin—

   (i) má scoireann sé nó sí de bheith ina fhostaí nó ina fostaí de chuid 
Fheidhmeannacht na Seirbhíse Sláinte, nó

   (ii) ar iarraidh ó Ard-Stiúrthóir Fheidhmeannacht na Seirbhíse Sláinte.

 (3) Más rud é go bhfaighidh comhalta den Ghrúpa Forfheidhmithe bás nó má scoireann sé 
nó sí de bheith ina chomhalta nó ina comhalta den Ghrúpa, féadfaidh an tAire duine a 
cheapadh chun bheith ina chomhalta nó ina comhalta den Ghrúpa Forfheidhmithe chun 
an folúntas a tharlóidh amhlaidh a líonadh ar an modh céanna inar ceapadh an comhalta 
den Ghrúpa Forfheidhmithe ba chúis leis an bhfolúntas.

Cruinnithe agus nósanna imeachta

25. (1) Tionólfaidh an Grúpa Forfheidhmithe cibé cruinnithe agus cibé líon cruinnithe is gá 
chun a fheidhmeanna a chomhlíonadh agus féadfaidh sé, faoi réir fhorálacha na Coda 
seo, cibé socruithe a mheasfaidh sé is cuí a dhéanamh chun a chruinnithe agus a ghnó a 
sheoladh.

 (2) 8 is córam do chruinniú den Ghrúpa Forfheidhmithe.

 (3) Faoi réir fho-alt (2), féadfaidh an Grúpa Forfheidhmithe gníomhú d’ainneoin folúntas 
nó folúntais i measc a chomhaltais.

 (4) Ag cruinniú den Ghrúpa Forfheidhmithe—

  (a) is é nó is í cathaoirleach an Ghrúpa Forfheidhmithe a bheidh ina chathaoirleach nó 
ina cathaoirleach ar an gcruinniú, má tá sé nó sí i láthair, nó

  (b) mura mbeidh, agus fad nach mbeidh, cathaoirleach an Ghrúpa Forfheidhmithe 
i	 láthair,	 nó	 má	 tá	 an	 oifig	 sin	 folamh,	 roghnóidh	 na	 comhaltaí	 den	 Ghrúpa	

Forfheidhmithe a bheidh i láthair duine dá líon chun bheith ina chathaoirleach nó 
ina cathaoirleach ar an gcruinniú.

Tuarascálacha

26. (1) Déanfaidh an Grúpa Forfheidhmithe, tráth nach déanaí ná an 30 Meitheamh i ngach 
bliain féilire, tuarascáil a ullmhú agus a chur faoi bhráid an Aire i dtaobh chomhlíonadh 
a fheidhmeanna agus a ghníomhaíochtaí i rith na bliana roimhe sin nó, i gcás na chéad 
tuarascála den sórt sin, i dtaobh chomhlíonadh a fheidhmeanna agus a ghníomhaíochtaí 
ón dáta a bunaíodh é suas go dtí an 31 Nollaig sa bhliain roimhe sin agus an dáta sin 
san áireamh.

 (2) Déanfaidh an tAire, a luaithe is féidir tar éis an tuarascáil faoi fho-alt (1) a fháil, a chur 
faoi deara cóip di a leagan faoi bhráid gach Tí den Oireachtas.

 (3) Beidh tuarascáil faoi fho-alt (1) i cibé foirm a cheadóidh an tAire agus áireofar inti 
faisnéis i cibé foirm agus maidir le cibé nithe a ordóidh an tAire ó am go ham.

 (4) Soláthróidh an Grúpa Forfheidhmithe, nuair a iarrfaidh an tAire air déanamh amhlaidh, 
tuarascáil i dtaobh aon ní a bhaineann le feidhmeanna an Ghrúpa Forfheidhmithe de 
réir mar a shonróidh an tAire.

 (5) Beidh tuarascáil faoi fho-alt (4) i cibé foirm agus déanfar í laistigh de cibé tréimhse a 
shonróidh an tAire.

Pleananna forfheidhmithe earnála

27. (1) Déanfaidh gach Aire den Rialtas, a luaithe is féidir tar éis thosach feidhme an ailt 
seo, plean (dá ngairtear “plean forfheidhmithe earnála” san Acht seo) a ullmhú agus 
a fhoilsiú i ndáil leis na nithe dá dtagraítear i bhfo-alt (2) ar plean é ina leagfar amach 
an clár de bhearta arna ndéanamh ag an Aire lena mbaineann nó arna ndéanamh thar 
a cheann nó thar a ceann, nó a bheartaíonn an tAire lena mbaineann a dhéanamh 
nó a bheartaítear a dhéanamh thar a cheann nó thar a ceann, chun a chinntiú go 
gcomhlíonann—

  (a) an Roinn Stáit lena mbaineann, agus

  (b) aon chomhlacht a sholáthraíonn seirbhís iomchuí agus a fhaigheann maoiniú ón 
Roinn lena mbaineann chuige sin,

  forálacha an Achta seo agus forálacha na dtreoirlínte arna n-eisiúint ag an Aire faoi 
alt 6.

 (2) Beidh i bplean forfheidhmithe earnála faisnéis a bhaineann leis na nithe seo a leanas—

  (a) seirbhísí iomchuí a sholáthraíonn an Roinn Stáit lena mbaineann nó a sholáthraítear 
thar a ceann,

  (b) bearta arna ndéanamh nó a bheartaítear a dhéanamh chun comhlíonadh fhorálacha 
an Achta seo agus na dtreoirlínte arna n-eisiúint ag an Aire faoi alt 6 a chur chun 
cinn agus a athbhreithniú agus chun tuarascáil a thabhairt ina thaobh,

  (c) nósanna imeachta faireacháin agus athbhreithnithe i ndáil le hábhar an phlean, agus

  (d) cibé nithe eile (más ann) is cuí leis an Aire den Rialtas lena mbaineann.

 (3) Aon phlean a bheidh foilsithe ag Aire den Rialtas roimh thosach feidhme an ailt seo, 
ar plean é i ndáil leis na nithe dá dtagraítear i bhfo-alt (2), agus a bheidh i bhfeidhm 
díreach roimh an tosach feidhme sin, measfar, ar an tosach feidhme sin, gur plean 
forfheidhmithe earnála é arna ullmhú agus arna fhoilsiú ag an Aire sin faoi fho-alt (1).

 (4) A luaithe is féidir tar éis plean forfheidhmithe earnála a ullmhú nó, i gcás plean 
forfheidhmithe earnála lena mbaineann fo-alt (3), a luaithe is féidir tar éis thosach 
feidhme	an	ailt	seo,	cuirfidh	an	tAire	den	Rialtas	lena	mbaineann	faoi	deara	cóipeanna	
den phlean a leagan faoi bhráid gach Tí den Oireachtas.

 (5) Déanfaidh gach Aire den Rialtas plean forfheidhmithe earnála a athbhreithniú agus, más 
cuí, a athleasú agus foilseoidh sé nó sí plean forfheidhmithe earnála arna athleasú—

	 	 (a)	 tráth	nach	déanaí	ná	3	bliana,	nó	cibé	 tréimhse	eile	a	chinnfidh	an	 tAire,	ó	dháta	
foilsithe an phlean sin de réir an ailt seo nó, i gcás plean forfheidhmithe earnála 
lena mbaineann fo-alt (3), ó dháta thosach feidhme an ailt seo, agus

	 	 (b)	 tráth	nach	déanaí	ná	3	bliana,	nó	cibé	tréimhse	eile	a	chinnfidh	an	tAire,	ó	dháta	an	
athbhreithnithe is déanaí ar an bplean sin faoin alt seo.

 (6) Féadfar plean forfheidhmithe earnála a ullmhóidh Aire den Rialtas faoi fho-alt (1) a 
leasú le plean forfheidhmithe earnála eile a ullmhóidh an tAire sin.

CUID 5

ilghnéitheach

Deireadh a chur leis an gcosaint arb éard í ceartú réasúnach

28. Leasaítear an tAcht um Chionta Neamh-Mharfacha in aghaidh an Duine, 1997 tríd an alt 
seo a leanas a chur isteach i ndiaidh alt 24:

“24A. (1) Cuirtear deireadh leis an gcosaint faoin dlí coiteann arb éard í ceartú 
réasúnach.

 (2) Ní bheidh feidhm ag fo-alt (1) maidir le himeachtaí arna dtionscnamh 
i gcoinne duine i leith cion arb éard é, go hiomlán nó go páirteach, aon 
ghníomh arna dhéanamh ag an duine roimh thosach feidhme alt 28 den 
Acht um Thús Áite do Leanaí, 2015, cibé acu a tionscnaíodh na himeachtaí 
sin roimh an tosach feidhme sin, ar an tosach feidhme sin nó tar éis an 
tosach feidhme sin.

 (3) Ní dhéanfaidh an t-alt seo difear d’oibriú alt 24.”.

SCEIDEAL 1
Alt 2

seiRbhísí iomchuí

1. Aon obair nó aon ghníomhaíocht a chuireann duine i gcrích, ar cuid riachtanach rialta di, go 
formhór, rochtain a bheith ag an duine ar leanaí, nó teagmháil a bheith aige nó aici le leanaí—

 (a) i mbunachas a sholáthraíonn seirbhísí luathbhlianta de réir bhrí Chuid VIIA den Acht 
um Chúram Leanaí, 1991,

 (b) i scoil nó lárionad oideachais, iad araon de réir bhrí an Achta Oideachais, 1998,

 (c) in aon ospidéal, ospís, lárionad cúraim sláinte nó lárionad eile a ghlacann leanaí, a 
chóireálann leanaí nó a sholáthraíonn, thairis sin, seirbhísí sláinte coirp nó meabhrach 
do leanaí,

 (d) i lárionad ainmnithe de réir bhrí alt 2 den Acht Sláinte, 2007, a mhéid a bhaineann sé le 
foras ina soláthraítear seirbhísí cónaithe de réir an Achta um Chúram Leanaí, 1991, nó 
do leanaí atá faoi mhíchumas i ndáil lena míchumas,

 (e) in aonad cúraim speisialta a sholáthraítear agus a chothabháiltear de réir alt 23K den 
Acht um Chúram Leanaí, 1991,

 (f) i scoil choinneála leanaí de réir bhrí alt 3 d’Acht na Leanaí, 2001,

 (g) i lárionad glactha nó i lárionad cóiríochta a sholáthraíonn seirbhísí cóiríochta 
cónaithe d’iarratasóirí ar thearmann faoi chonradh leis an Roinn Dlí agus Cirt agus 
Comhionannais agus ina bhféadfar cóiríocht a chur ar fáil do leanaí, nó

 (h) i lárionad a sholáthraíonn seirbhísí cóiríochta cónaithe d’íospartaigh foréigin baile agus 
ina bhféadfar cóiríocht a chur ar fáil do leanaí.

2. Aon obair nó gníomhaíocht arb éard í iniúchadh a dhéanamh ar sheirbhís a sholáthraítear 
do leanbh faoin Acht um Chúram Leanaí, 1991, faoin Acht Oideachais, 1998, faoi Acht na 
Leanaí, 2001 nó faoin Acht Sláinte, 2007.

3.	 Aon	obair	nó	gníomhaíocht	arb	éard	í	Oifig	an	Ombudsman	do	Leanaí	do	dhéanamh	iniúchadh,	
scrúdú nó imscrúdú faoin Acht um Ombudsman do Leanaí, 2002.

4. Aon obair nó gníomhaíocht arb éard í cóireáil (lena n-áirítear measúnacht a bhféadfaidh 
cóireáil leanúint aisti), teiripe nó comhairleoireacht a sholáthraítear do leanbh.

5. Aon obair nó gníomhaíocht arb éard í—

 (a) gníomhaíochtaí oideachais, taighde, oiliúna, cultúir, áineasa, fóillíochta, sóisialta nó 
fisiceacha	a	sholáthar	do	leanaí,

 (b) cúram nó maoirsiú leanaí a sholáthar, nó

 (c) comhairliúchán foirmiúil le leanbh, nó rannpháirteachas foirmiúil ag leanbh, i leith 
nithe a dhéanann difear dá shaol nó dá saol a sholáthar,

 cibé acu is ar chomaoin tráchtála nó ar aon chomaoin eile í nó nach ea

6. Aon obair nó gníomhaíocht arb éard í seirbhísí comhairle nó treorach a sholáthar (lena 
n-áirítear trí mheán cumarsáid leictreonach idirghníomhach), ar cuid riachtanach rialta di, go 
formhór, rochtain a bheith ag an duine ar leanaí, nó teagmháil a bheith aige nó aici le leanaí.

7. Aon obair nó gníomhaíocht mar mhinistir nó mar shagart nó aon duine eile atá ag gabháil 
d’aon chreidimh reiligiúnacha a chur chun cinn ar obair nó gníomhaíocht í a thabharfadh 
an ministir, an sagart nó an duine eile sin, de réir mar a bheidh, i dteagmháil le leanbh nó 
a d’fhéadfadh an ministir, an sagart nó an duine eile sin, de réir mar a bheidh, a thabhairt i 
dteagmháil le leanbh.

8. Aon obair nó gníomhaíocht mar thiománaí feithicle, nó mar chúntóir do thiománaí feithicle, 
nó mar stiúrthóir feithicle, nó mar mhaoirseoir leanaí a úsáideann feithicil, nach bhfuil á 
fruiliú nó á húsáid ach amháin chun leanaí nach bhfuil tuismitheoir nó caomhnóir in éineacht 
leo a iompar.

9. Aon obair nó gníomhaíocht a chuireann comhalta den Gharda Síochána i gcrích, ar cuid 
riachtanach rialta di, go formhór, rochtain a bheith ag an duine ar leanaí, nó teagmháil a 
bheith aige nó aici le leanaí.

sc.1

SCEIDEAL 2
Alt 2

daoine sainoRdaithe

Sonraítear na haicmí daoine seo a leanas mar dhaoine sainordaithe chun críocha an Achta seo:

1. Lia-chleachtóir cláraithe de réir bhrí alt 2 d’Acht na Lia-Chleachtóirí, 2007.

2. Altra cláraithe nó cnáimhseach chláraithe de réir bhrí alt 2(1) d’Acht na nAltraí agus na 
gCnáimhseach, 2011.

3. Fisiteiripeoir atá cláraithe sa chlár de chomhaltaí na gairme sin.

4. Teiripeoir urlabhra agus teanga atá cláraithe sa chlár de chomhaltaí na gairme sin.

5. Teiripeoir ceirde atá cláraithe sa chlár de chomhaltaí na gairme sin.

6. Fiaclóir cláraithe de réir bhrí alt 2 d’Acht na bhFiaclóirí, 1985.

7. Síceolaí a chleachtann mar shíceolaí agus atá incháilithe lena chlárú nó lena clárú sa chlár 
(más ann) de chomhaltaí na gairme sin.

8. Oibrí cúraim shóisialaigh a chleachtann mar oibrí cúraim shóisialaigh agus atá incháilithe 
lena chlárú nó lena clárú de réir Chuid 4 den Acht um Ghairmithe Sláinte agus Cúraim 
Shóisialaigh, 2005 i gclár na gairme sin.

9. Oibrí sóisialach a chleachtann mar oibrí sóisialach agus atá incháilithe lena chlárú nó lena 
clárú de réir Chuid 4 den Acht um Ghairmithe Sláinte agus Cúraim Shóisialaigh, 2005 i 
gclár na gairme sin (más ann).

10. Teicneoir liachta éigeandála, paraimhíochaineoir agus ard-pharaimhíochaineoir atá cláraithe 
leis an gComhairle um Chúram Práinne Réamh-Ospidéil faoin Ordú fán gComhairle um 
Chúram Práinne Réamh-Ospidéil (Bunú), 2000 (I.R. Uimh. 109 de 2000).

11.	 Oifigeach	promhaidh	de	réir	bhrí	alt	1	den	Acht	um	Cheartas	Coiriúil	 (Seirbhís	Pobail),	
1983.

12. Múinteoir atá cláraithe leis an gComhairle Mhúinteoireachta.

13. Comhalta den Gharda Síochána.

14. Caomhnóir ad litem arna cheapadh nó arna ceapadh de réir alt 26 den Acht um Chúram 
Leanaí, 1991.

15. Duine atá fostaithe in aon cheann de na cáileanna seo a leanas:

 (a) bainisteoir ar ionad dídine foréigin baile;

 (b) bainisteoir ar shaoráid soláthair do dhaoine gan dídean nó ar shaoráid cóiríochta 
éigeandála;

 (c) bainisteoir ar lárionad cóiríochta do lucht iarrtha tearmainn (soláthar díreach);

 (d) comhairleoir andúile atá fostaithe ag comhlacht a mhaoinítear, go hiomlán nó go 
páirteach, as airgead a sholáthraíonn an tOireachtas;

 (e) síciteiripeoir nó duine a sholáthraíonn comhairleoireacht agus atá cláraithe le ceann 
de na comhlachtaí gairmiúla saorálacha;



25

[Uimh. 36.][2015.]
  

An tAcht um Thús Áite do Leanaí, 2015.
  

 (f) bainisteoir ar scoil teanga nó scoil áineasa eile ina gcónaíonn leanaí agus nach í a 
mbaile í;

 (g) duine den chléir (cibé tuairisc atá air nó uirthi) nó oibrí tréadchúraim (cibé tuairisc atá 
air nó uirthi) de chuid eaglaise nó sámhadh creidimh eile;

 (h) stiúrthóir ar aon fhoras ina gcoinnítear leanbh le hordú ó chúirt;

	 (i)	 oifigeach	 um	 choimirciú,	 oifigeach	 cosanta	 leanaí	 nó	 duine	 eile	 (cibé	 tuairisc	 atá	
air nó uirthi) atá fostaithe d’fhonn an fheidhm leasa agus cosanta leanaí de chuid 
comhlachtaí agus eagraíochtaí creidimh, spóirt, áineasa, cultúir agus oideachais, 
agus de chuid comhlachtaí agus eagraíochtaí eile a thairgeann seirbhísí do leanaí, a 
chomhlíonadh;

 (j) comhalta foirne cúraim leanaí atá fostaithe i seirbhís réamhscoile de réir bhrí Chuid 
VIIA den Acht um Chúram Leanaí, 1991;

 (k) duine atá freagrach as cúram nó bainistíocht seirbhíse oibre ógra de réir bhrí alt 2 den 
Acht um Obair Ógra, 2001.

16. Oibrí ógra—

 (a) ag a bhfuil cáilíocht ghairmiúil atá aitheanta ag an Údarás Náisiúnta Cáilíochtaí san 
obair ógra de réir bhrí alt 3 den Acht um Obair Ógra, 2001 nó i ndisciplín gaolmhar, 
agus

 (b) atá fostaithe i seirbhís oibre ógra de réir bhrí alt 2 den Acht um Obair Ógra, 2001.

17. Cúramóir altrama atá cláraithe leis an nGníomhaireacht.

18. Duine a sheolann seirbhís réamhscoile de réir bhrí Chuid VIIA den Acht um Chúram 
Leanaí, 1991.

sc.2 

SCEIDEAL 3
Alt 2

cionta chun cRíocha Mhír (a) den mhíniú aR “dRochúsáid ghnéasach” in alt 2

1. Éigniú.

2. Banéigean faoi alt 4 den Acht um an Dlí Coiriúil (Banéigean)(Leasú), 1990.

3. Ionsaí gnéasach.

4. Tromionsaí gnéasach de réir bhrí alt 3 den Acht um an Dlí Coiriúil (Banéigean)(Leasú), 1990.

5. Cion faoi alt 1 den Punishment of Incest Act, 1908 (incest by males).

6. Cion faoi alt 2 den Punishment of Incest Act, 1908 (incest by females of or over 17 years of 
age).

7. Cion faoi alt 6(1) den Acht um an Dlí Coiriúil (Cionta Gnéasacha), 1993 (sireadh nó tathant 
chun cion gnéasach a dhéanamh).

8. Cion faoi alt 2 den Acht um an Dlí Coiriúil (Cionta Gnéasacha), 2006 (leanbh atá faoi bhun 
15 bliana d’aois a thruailliú).

9. Cion faoi alt 3 den Acht um an Dlí Coiriúil (Cionta Gnéasacha), 2006 (leanbh atá faoi bhun 
17 mbliana d’aois a thruailliú).

10. Cion faoi cheachtar de na forálacha seo a leanas den Acht um Gháinneáil ar Leanaí agus 
Pornagrafaíocht, 1998:

 (a) alt 3 (gáinneáil ar leanaí agus leanbh a ghabháil, etc., chun teacht i dtír gnéasach a 
dhéanamh air nó uirthi);

 (b) alt 4 (cead a thabhairt leanbh a úsáid le haghaidh pornagrafaíochta leanaí).

11. Cion faoi alt 5 den Acht um an Dlí Coiriúil (Gáinneáil ar Dhaoine), 2008 a mhéid a bhaineann 
sé le leanbh ar a ndearnadh gáinneáil d’fhonn teacht i dtír a dhéanamh air nó uirthi (sireadh 
nó tathant d’fhonn striapach a dhéanamh de dhuine ar a ndearnadh gáinneáil).

12. Cion faoi alt 176 den Acht um Cheartas Coiriúil, 2006 (leanaí a chur i mbaol go meargánta).

13. Cion faoi alt 249 d’Acht na Leanaí, 2001 (cion gnéasach ar leanbh a chur faoi deara nó a 
spreagadh).

